
Janahitakarani Bhavanidhitarani Samskritiparampara

ત્રિભુવનકમની જગતિ વિજયતે ભારત-વસુન્ધરા॥
ભવકલ્યાણી પરમપુરાણી શ્રુતિવાણી મહિતા ।
ભુવિવિખ્યાતા જગદવદાતા દિવ્યકલા સહિતા॥
દિશિદિશિ સુજલા પ્રતિકણમમલાશ્યામલસસ્યધરા ।
ત્રિભુવનકમની જગતિ વિજયતે ભારત-વસુન્ધરા॥ ૧॥
ધવલહિમાલય મુકુટાભરણં શિરસા ધૃતં યયા ।
જલનિધિનૂપુરશિઞ્ચિતચરણૌ ધ્રિયતે સદા તયા॥
હૃદિશુચિસરલા મનસિ ચ તરલા માનવતા મુખરા ।
ત્રિભુવનકમની સદા વિજયતે ભારત-વસુન્ધરા॥ ૨॥
નવવિજ્ઞાનં ગતમજ્ઞાનં પ્રતિદિનમત્ર ધૃતમ્ ।
ગુણસંજ્ઞાનં દ્વિતસન્ધાનં સતતમિહૈવ કૃતમ્॥
શુભગતિવરણી હિતરતિધરણી શુભકર્મસુ ચતુરા ।
ત્રિભુવનકમની જગતિ વિજયતે ભારત-વસુન્ધરા॥ ૩॥
પ્રકૃતિપેશલા  શુચિ સુકોમલા મે સ્વદેશધરણી ।
ભુવનવન્દિતા લોકનન્દિની વિશ્વરાગકરણી॥
નિજસુતજનપરિપાલનચતુરા રિપુકુલજીવહરા ।
ત્રિભુવનકમની જગતિ વિનયતે ભારત-વસુન્ધરા॥ ૪॥
ભુવિ નિજજનનીરક્ષાકરણે વયં બદ્ધકક્ષાઃ।
ઉદ્ધતરિપુદલ શિરઃ કર્તને વયં સદા દક્ષાઃ॥
નવલસહસ્રાબ્દિં  પ્રવિશતે મે જનનીગુણમધુરા ।
ત્રિભુવનકમની જગતિ વિજયતે ભારત-વસુન્ધરા॥ ૫॥

